
ростовщики ворогушу себе выростили, тружает их сухотою по вся часы; 
•скупщики всякие стонут на тебе; купцы, десятники и довотчики (об.) кну­
том венчают, ііономари туды ж, что люди, в стадо бредут, воск и свечи 
приносят, что былные ж люди туды же пьют, и всякий человек рукоделны 
и просгыи искуснии всякими дуросгмитебевеселяя, корчмо величают, мы же 
вси любящей тя и отцов и матери оставихомся, чужую сторону с позоры 
познавахом; всякий тя человек проклинает, толко тебя не лишатся, повары 
всякия мудрости свои на винную чарку предают, лесники (311) куницы 
и соболи и векши на пече ище имавают лежа, тот соболь ведра другово 
•суден. Кузнецы топоры и ножи и наковална молоты и клещи и косы себе 
на шею готовят. Хмелю, проломил еси нас, всякому вежству з басы научил 
<еси нас, веселие нашему веку и сухоту, славим тя болезнено во веки. 

Что ти принесем, Христе, яко явися на земли человек нас 
ради. Каяждо бо тобою бывших тварей благодарение ти приносит, 
аггела пение, небеса звезду, волсви дары, пастырие чюдо, земля 
вертеп, пустыни ясли, мы же матерь деву иже преже век, боже 
помилуй нас. (Т.) 

Припев: Нападает помышление на чтущих соборов, в сердцы ж 
«советующих пребывает свет чреву и скорбящу смирится сердце, ботеющу 
телу (об.) сверепеют помышления. 

540 Житие и позоры и горкое терпение и о любящих многое питие 
541 без меры бла[го]словите мя плутати.542 

Сии убо родишася от многих стран различных от неподобну родителю 
•безумну и з горестию хлебом воснигани быша. Друзии же от добру и 
богату родителю быша рождени, воспитана же нескорбно и безпечално. 
Егда же достигоша юношескаго возраста543 и не изволиша но отеческому 
наказанию жити (312), но544 изволиша по своей воли ходити, родителие же 
здержавше их и не возмогоша и предаша воли их. Они же приложишася545 

ко онем наказным546 и начата ходити на вечери и на вино многое; троди­
телие же их не возмогоша здержати никакими наказании и предаша воли 
их. Они же быша буяви и храбри,, не быша же не древоделцы, ни земле-
делцы,548 взяша же некую часть имения ото отец своих, и приидоша на 
корчмицу, разточиша же (об.) имение свое не бога ради, после же обни-
щаша и взалкаша, телеса же своя наготою одеяша, срамные уды обявиша, 
•не срамляху бо ся лица человеча, не пекущеся о житейских, но чрево 
имуще несытно, пьянства желая всегда ^пиватися и яко болван валятися 

5*0 отсюда вояоби. сп. Р. И; доб. Чтение по 3 песни Р, И. 541—мя щ on. P, И. 
543—544 проп. Р, И. 545-;>4б к невоздержанию Р, И. 547—548 проп. Р, И. 


